
GOUVÈNÈ CUOMO ANONSE KONFERANS REJYONAL SOU BYÈ, DIVEN AK ALKÒL FÒ YO ÒGANIZE NAN 

HUDSON VALLEY ECONOMIC DEVELOPMENT CORPORATION NAN TÈT ANSANM AVÈK TASTE NY POU 

DEVLOPE ENDISTRI BWASON AN  

 

Somè an ap Sipòte Endistri Bwason an ak Byè, Diven, Sid ak Alkòl Fò yo Pwodui nan Zòn nan 

 

Jodi a, Gouvènè Andrew M. Cuomo te anonse Hudson Valley Economic Development Corporation 

(HVEDC), nan tèt ansanm avèk Taste NY, te òganize premye somè rejyonal li sou Byè, Diven ak Alkòl Fò 

nan Culinary Institute of America pou sipòte endistri bwason rejyonal la epi pou ankouraje lavant byè, 

diven, sid ak alkòl fò ak touris la. Evènman an te atire plis pase 200 reprezantan endistri ki te sòti tout 

kote nan Hudson Valley. Food & Beverage Alliance HVEDC te òganize yon diskisyon sou tann-won ki te 

konsantre sou defi ak opòtinite kwasans ki disponib nan endistri a ki espesifik pou rejyon Hudson Valley 

apre somè Gouvènè Cuomo te òganize nan eta a nan dènye mwa oktòb la. 

 

Gouvènè Cuomo di konsa, “Endistri diven, byè ak alkòl fò New York ap lanse, epi evènman tankou somè 

sa a se kle pou kontinye pwogrè sa a. Tankou Somè eta a sou Diven, Byè ak Alkòl Fò nou te òganize ane 

pase, evènman jodi a te mete ansanm pwodiktè, dirijan kominote ak ofisyèl devlopman ekonomik ki sòti 

tout kote nan Hudson Valley pou idantifye kèk fason pou kontinye kwasans sektè enpòtan sa a. Ansanm 

avèk pwojè tankou Taste NY, efò sa yo pral ede lansman an nan endistri a, epi y ap montre kijan pwodui 

boza kilinè New York se kèk nan pi bon nan lemonn.” 

 

Ofisyèl Leta, dirijan devlopman ekonomik ak reprezantan endistri ki te la te bay enfòmasyon sou pwojè 

Taste NY, pou ogmante wout bwason yo, nouvo One-Stop Shop Eta a ak yon dènye chanjman sou 

règleman alkòl ak endistri diven lokal la. 

 

Laurence P. Gottlieb, prezidan ak Direktè Jeneral Hudson Valley Economic Development Corporation, di 

konsa, “Hudson Valley Economic Development Corporation ak Hudson Valley Food & Beverage Alliance 

li vle bat bravo pou  leta poutèt yo kreye nouvo pwojè pwomosyon Taste NY. Taste NY pral yon bon jan 

resous pou manm Food & Beverage Alliance ak tout moun k ap travay nan endistri manje ak bwason 

rejyon nou an k ap gen mwayen pou ekspoze ekselan atik nou pwodui yo.” 

Food & Beverage Alliance Hudson Valley Economic Development Corporations te òganize somè an pou 

diskite sou fason pou devlope endistri bwason an ki deja fè pwogrè pou vin yon pi gwo sektè pou 

Hudson Valley. Evènman an te diskite sou plizyè kalite sijè, tankou analiz bezwen biznis-pou-biznis, 

règleman endistri a nan nivo leta ak nivo federal, pwojè fòmasyon ak edikasyon anplwaye yo tankou 

opòtinite pou finansman, aksè nan kapital nan pwogram prè ak sibvansyon, ak koneksyon nan rezo. 

 

Prezidan, Direktè Jeneral ak Manm Komisyon Empire State Development, Kenneth Adams, di konsa, “Gras ak 

kalite dirijan Gouvènè a, ak evènman tankou Somè sou Diven, Byè ak Alkòl Fò Eta a, endistri bwason an te 

montre yon kokennchenn pwogrè nan Eta a. Eta New York, avèk pwojè Taste NY, kontan pou òganize 

evènman lokal yo tou, tankou Somè Byè, Diven ak Alkòl Fò HVEDC, pou kontinye elan sa a, epi pou analize 

fason pou analize fason pou devlope sektè a epi pou ankouraje divèsite konpayi bwason Hudson Valley yo.” 

 

Prezidan Liquor Authority Eta a, Dennis Rosen, di konsa, “Manifakti atizanal New York, biznis fanmi yo 

posede souvan, ogmante anpil nan dènye twazan yo anba kalite Gouvènè a. Nou kontan anpil pou 

patisipe nan somè jodi a pou ede biznis yo pidevan pandan y ap kontinye kreye djòb ak devlopman 

ekonomik ki bon pou anviwònman an tout kote nan Eta New York.”  

 

Manm Komisyon Pwovizwa Agrikilti Eta a, James B. Bays, di konsa, “pandan endistri bwason New York 

kontinye ap grandi, agrikilti New York ap grandi  avèk li. Somè sa a ap mennen patisipan yo nan yon vwayaj 

apati kote nou te ye e, kote nou ye kounye a anba kalite dirijan Gouvènè Cuomo, epi kote nou prale. Nou 

fè anpil bagay nan dènye twazan yo epi avni an parèt briyan anpil pou endistri sa a k ap grandi vit.” 

 

Depi lè Gouvènè Cuomo te pran fonksyon, li te travay pou sipòte ak devlope endistri sa a, ki se yon motè 

prensipal kreyasyon djòb ak devlopman ekonomik nan kominote ki toupatou nan eta a. An patikilye, anba 

kalite dirijan Gouvènè a, bitasyon agrikòl ak agwo-biznis pati Nò eta a vin kontribitè enpòtan nan kwasans 

endistri a. Anplis òganizasyon premye Somè Eta a sou Diven, Byè ak Lakòl Fò nan mwa oktòb 2012, kote li te 

anonse plan pou yon nouvo kanpay maketing pou ankouraje diven, byè, sid ak alkòl fò yo pwodui nan New 

York ak touris la, ak yon seri refòm kontwòl k ap redui depans pou biznis yo nèt pou pwodiktè bwason an, 

Gouvènè a te entwodui anpil nouvo pwojè tankou Taste NY pou ede amelyore maketing pwodui Eta New 

York. Politik inovasyon Gouvènè a chanje, tankou lisans Brasri Atizanal New York epi dènyèman li te pase 

pwojè-lwa Sidri Atizanal, ap ede grandi ak devlope endistri enpòtan sa a nan Eta New York.  

 

Kounye a, New York se kay prèske 520 antrepriz pwodiksyon diven, brasri, distilri ak sidri. Pwodiktè yo 

konte pou plis pase $22 milya dola nan revni total chak ane nan eta a, epi yo sipòte anpil dizèn milye 

djòb nan eta a. Eta a klase kòm twazyèm nan nasyon an nan pwodiksyon diven ak rezen, li gen pifò nan 

dezyèm distilri yo, epi twa (3) nan 20 brasè pwodiksyon prensipal Ozetazini nan New York.  

 

Pou jwenn plis enfòmasyon sou Taste NY, ale nan sitwèb www.taste.ny.gov.  

